
“Каков белег ќе оставиме” 

 

     30 политички партии го оставија својот белег за слоборни и фер избори 

2011 

 

 

 

 

 

 

(Скопје,12 Мај 2011) 30 партиски лидери го потпишаа Кодексот на однесување за слободни и фер избори на 
церемонијата одржана во клубот на пратеници во Скопје. Лидери на политички партии, државни 
функционери, Амбасадори, претставници на невладини организации и медиуми се собраа да ги поддржат 
принципите на Кодексот на однесување. Церемонијата на потпишување го одбележа започнувањето на 
кампањата за Кодексот на однесување за слободни и фер избори,  која има за цел да ги поттикне сите 
засегнати страни во изборниот процес да се фокусираат на фер избори. Како потсетување дека 
однесувањето на секој од нас во текот на изборниот процес остава неизбришлив белег врз иднината и 
историјата на земјата, кампањата за Кодексот на однесување 2011 го поставува прашањето ‘‘Каков белег ќе 
оставиме‘‘?.  
 
 
„УСАИД активно ја поддржува оваа кампања за фер и демократски парламентарни избори во Република 
Македонија, која ги повикува сите граѓани да го почитуваат универзалниот принцип на едно лице - еден глас„ 
објаснува Роберт Вуртс (Robert Wuertz), директор на мисија, УСАИД/Македонија, „Политичките лидери денес 
се согласија дека застрашувањето, корупцијата и нерегуларните практики на гласање немаат место во 
Македонија во дваесет и првиот век. 
 
 
Како дел од националната кампањата за Кодексот на однесување финансирана од УСАИД и спроведувана од 
Националниот демократски институт (НДИ) и неговите партнери: Институтот за парламентарна демократија, 
Македонското женско лоби, Метаморфозис и Граѓанска асоцијација МОСТ, тимот на НДИ Македонија ќе ја 
промовира важноста од слободни и фер избори помеѓу гласачите и локалните партиски активисти. 
Кампањата ќе ја таргетира помладата популација преку интензивна употреба на социјални медиуми. Како 
надополнување, на 13 мај 2011г. во 11.30 часот, два карвана на кампањата ќе тргнат од плоштадот 
‘‘Македонија‘‘ во Скопје на патешествие низ целата земја со цел да ја пренесат пораката.  
 
 
ЗАБЕЛЕШКА  ЗА УРЕДНИЦИТЕ:  
 
Националниот демократски институт е непрофитна, непартиска организација која работи на поддржување и 
зајакнување на демократските институции ширум светот преку граѓанско учество, отвореност и одговорност 
на власта. Од 2002г.  до денес, имаат имплементирано пет слични кампањи во Македонија. 
Американската агенција за меѓународен развој (УСАИД) ги финансира програмите на НДИ во земјата уште од 
1993г. и целосно ја финансира овогодинешната кампања за Кодексот на однесување. Американскиот народ, 
преку УСАИД, од 1993г. до денес, има инвестирано повеќе од 500 милиони долари во Македонија. За повеќе 

информации, Ве молиме посетете ја страната: http://macedonia.usaid.gov. 
 


